
Áki Bertholdsen

- Eitt tilfeingisgjald má 
undir ongum umstøðum 
bara verða ein turrgeldur 
skattur!

Tað staðfestir Tummas 
Araboð, fyrrverandi løgt
ingsmaður og landsstýris
maður fyri Javnaðarflokk
in í fiskivinnumálum.

Hóast hann er gamal 
garði og er farin um tey 
sjeyti, er hann framvegis 
virkin í flokkinum og brúk
ar ofta høvi til at siga sína 
hugsan, tá ið flokkurin 
heldur fund.

Tað gjørdi hann 
eisini leygardagin, tá ið 
Javnaðarflokkurin stað
festi, at vit skulu hava til
feingisgjald. 

Hann staðfesti, at tíðin 
er farin frá, at rættindini 
til okkara tilfeingi verða 
útlutað ókeypis.

- Men vit mugu ikki 
detta í ta grøvina, at vit 
gera tilfeingisgjaldið til ein 
turrgeldan skatt.

Talan skal haraftur
ímóti verða um eitt til
feingisgjald, sum er treyt
að av, alt eftir, hvar skipini 
avreiða. 

Vit hava tveir stórar 
trupulleikar í landinum. 
Annar trupulleikin er, 
at 1500 føroyingar gan
ga arbeiðsleysir og hin 
trupulleikin er, at lands
kassin hevur eitt undirskot 
upp á 400 milliónir.

- Endamálið við gjaldi
num má tískil vera at stýra 
rávøruni til landið at skapa 
arbeiði.

 Tað merkir, at tann, 
sum avreiðir til virkingar í 
Føroyum skal sleppa bíligt 
í tilfeingisgjaldið, sigur 
Tummas Arabo.

Talan kann verða um 

eitt tilfeingisgjald upp á 
eini 0,5%-1,0% í gjaldi fyri 
tilfeingi, sum verður av
reitt í Føroyum og virkað á 
einum føroyskum virki og 
kanska 3% fyri fisk, sum 
fer óvirkaður av landinum.    

Men tann, sum avreið
ir uttanlands, skal rinda 
lutfalsliga nógv í tilfeingis
gjaldi, kanska 5%.

Tummas Arabo vísti á, 
at tað er nógv av okkara 
tilfeingi er á útlendskum 
hondum og at tað ikki 
leggur nóg nógv eftir seg í 
Føroyum.

Og tað kann ikki vera 
meiningin at geva okk
ara tilfeingi burtur til 
útlendingar at fáa vinning 
burtur úr, heldur hann.

- Verðið eg valdur, má eg 
gera alt, eg kann, fyri at tosa 
restina av Javnaðarflokki
num til fornuft.

Hendrik Old, sum nú aftur 
stillar upp til løgtingsval 
fyri Javnaðarflokkin, vil ikki 
undir nøkrum umstøðum 
taka undir við samtyktini, 
sum flokkurin gjørdi á lands
stevnu leygardagin um, at nú 
skal tilfeingisgjald ásetast 
fyri tey, sum fáa rættindi á 
fiska og at ala. 

Hendrik Old hevur um
boðað Javnaðarflokkin 
á tingi í fleiri valskeið og 
flokkurin hevur enntá valt 
hann til formann í fiski
vinnunevndini, sum seinni 
bleiv til vinnunevndina, har 
fiskivinnumál verða við
gjørd. 

Hann var eisini staddur á 
landsstevnuni leygardagin, 
tá ið flokkurin staðfesti, at 
hereftir skal tað kosta at fáa 
rættindini at troyta okkara 
náttúrutilfeingi.

Og Hendrik Old helt eina 
rættiliga eldhugaða røðu 
ímóti tilfeingisgjaldinum 
fyri at fáa flokkin frá hesi 
ætlan.

Men onki nyttaði, tí tá ið 

atkvøtt varð um tilfeingis
gjaldið, var tað bara hann, 
sum atkvøddi ímóti og so
statt varð tað samtykt við 
stórum meiriluta.

Tosa til fornuft
Men hvussu fer tað so at 
rigga, at Hendrik Old still
ar upp fyri ein flokk, hann 
er grundleggjandi ósamd
ur við í einum so avgerðand 
máli sum fiskivinnupoli
tikkinum? Og kann Javn
aðarflokkurin verða stjórn
arberandi í hesum máli í 
einari smalari samgongu, har 
Henrik Old kanska eigur av
gerðandi atkvøðuna?

- Ja, tað er ein spurningur, 
sum er væntandi, men eg 
havi tvinnar kostir: Antin 
latið eg vera at stilla upp og 
missi alla ávirkan, ella stilli 
eg upp og royni at verða 
valdur, tí so kann eg royna at 
tosa flokkin til fornuft og fáa 
hann at ganga burtur aftur 
frá hesi ætlan.

Hann sigur, at hann hev
ur valt seinnu loysnina og 
verður hann valdur, fer hann 
at leggja alla orku í at fáa 
flokkin at broyta kós í hes
um máli.

- Hinvegin nokti eg at 
trúgva, at spurningurin um 

at áseta tilfeingisgjald, verð
ur fremsta málið við førda 
fiskivinnupolitikkinum hjá 
Javnaðarflokkinum. Fremsta 
endamálið má vera at skipa 
soleiðis fyri, at fiskurin verð
ur avreiddur í Føroyum so at 
hann skapar arbeiðið til før
oyskar hendur, bæði á fiska
virkjum og í teimum, sum 
arbeiða í øðrum vinnum, sum 
veita fiskivinnuni tænastur.

Men hvat hendir so, 
skuldi tann dagur komið, 
har tað kemur til skarp
skeringar og tín atkvøða 
verður avgerðandi fyri um 
ein samgonga við Javnaðar
flokkinum fær sett tilfeingis
gjald í gildi ella ikki. Verður 
Hendrik Old tá flokstrúgvur 
ella atkvøður hann eftir síni 
sannføring? 

- Tað má eg taka støðu til, 
skuldi tað komið hartil, sigur 
Hendrik Old og hann fæst 
ikki at útgreina svarið meiri. 

Vitleys ætlan
Men hann staðfestir enn 
einaferð, at hann fer aldrin 
at taka undir við einum til
feingisgjaldi. 

- Tað er ein vitleys ætlan, 
tí tað fer bæði at beina fyri 
útjaðaranum og tí, sum er 
eftir fiskivinnuni.

5%
TILFEINGISGJALD Endamálið við 
tilfeingisgjaldi skal vera at stýra rávøruna 
upp á land til føroysk fiskafólk at arbeiða 
ístaðin fyri at skapa arbeiði uttanlands

Ymiskt gjald
Tummas Arabo heldur, 

at tilfeingisgjaldið kann 
verða ymiskt, alt eftir 
um fiskurin kemur til 

virkingar í Føroyum 
ella verður avreiddur 

uttanlands. Her er 
hann á landsstevnu hjá 

Javnaðarflokkinum 
leygardagin

Roynir 
at tosa 
Javnaðar­
flokkin 
til fornuft
TILFEINGISGJALD Hendrik Old, sum aftur stillar upp 
fyri Javnaðarflokkin, vil undir ongum umstøðum undir 
við samtyktini flokkinum um at áseta tilfeingisgjald


